	Аризаларни кўриб чиқиш тартиби

	 
	

	№
	Кўриб чиқиш муддатлари

	1
	Ташкилотлар томонидан ссуда олиш мақсадида берилган ариза  махсус комиссия томонидан ариза келиб тушган кундан бошлаб беш иш кунида унинг мазкур Низомда белгиланган талабларига мослигини ўрганиб чиқилади.

	2
	Аризани кўриб чиқишда қўшимча ўрганишлар ўтказиш талаб этилса, махсус комиссия ариза берувчини ёзма шаклда қоғоз ёки электрон ахборот тизими орқали хабардор қилади ҳамда аризани ўрганиб чиқишини қўшимча беш иш кунига узайтиралади.

	3
	Махсус комиссия аризани ўрганиб чиқиб, бир иш кунида ссуда бериш ёки ссуда беришни рад этиш тўғрисида қарор қабул қилади ва ссуда бериш тўғрисдаги қарор нусхасини ариза берувчига қарор қабул қилинган куни юборилади.

	4
	Аризачи ўрганиб чиқиш давомида аризачи томонидан тақдим этилган солиқ ҳисоботлари солиқ базалари орқали текширилганда мос келмаслик ва қалбакилаштириш ҳолатлари аниқланса, махсус комиссия томонидан аризачига ссуда бериш рад этилади.

	5
	Ташкилот ссуда бериш тўғрисидаги қарорни олгандан кейин беш иш куни мобайнида махсус комиссия ва ташкилот ўртасида ходимларни сақлаб туриш учун фоизсиз ссуда ажратиш тўғрисида шартнома тузилади.

	6
	Шартнома имзолангунга қадар ташкилот қарз мажбуриятини бажариш таъминотини тасдиқловчи ҳужжат расмийлаштириш талаб этилади: бунда таъминотни тасдиқловчи ҳужжат сифатида махсус комиссия билан тузиладиган икки томонлама гаров шартномаси ёки уч томонлама кафиллик шартномаси тузилиши мумкин ёхуд ташкилот томонидан қарз мажбуриятини бажариш таьминотини тасдиқловчи суғурта полиси тақдим этилиши мумкин.

	7
	Ариза беручи ( ёки у томонидан тайинланган ишончли шахс) шартнома имзолаш учун Қўмита ёки унинг ҳудудий бўлинмаларига шахсан келишлари шарт.

	8
	Ташкилот қарз мажбуриятини тасдиқловчи ҳужжатни ўрнатилган тартибда рамийлаштирмаган тақдирда махсус комиссия қарз бериш тўғрисидаги қарорни бекор қилишга ҳақли.

	9
	Ходимларни сақлаб туриш учун фоизсиз ссуда ажратиш тўғрисида шартнома имзолангандан сўнг махсус комиссия беш иш кунида ташкилотларнинг уларга хизмат кўрсатувчи тижорат банклардаги ҳисобрақамларига маблағларни ўтказиб берилади.

	10
	Ариза берувчига ссуда бериш рад этилган тақдирда, ссуда беришни рад этиш учун асос бўлган сабаблар аниқ кўрсатиб ўтилган ссуда беришни рад этиш тўғрисидаги қарор аризачига ушбу қарор қабул қилинган кундан бошлаб бир иш кунида юборилади.

	11
	Ариза берувчи рад этиш тўғрисидаги қарорни олган кундан бошлаб, кўпи билан бир ой давомида кечикмаган ҳолда кўрсатиб ўтилган камчиликларни бартараф этиши ва уларнинг бартараф этилганлигини тасдиқловчи тегишли ҳужжатларни илова қилган ҳолда махсус комиссияга такроран ариза билан мурожаат қилиши мумкин.

	12
	Ариза такроран тақдим этилган кундан бошлаб беш иш куни мобайнида махсус комиссия томонидан қайта кўриб чиқилади.


